
Gonestrwydd
Ioan 14:6

-  "Fi ydy'r ffordd,” atebodd Iesu, “Fi ydy’r un gwir, a'r bywyd. Does neb yn gallu dod i berthynas gyda Duw y Tad ond trwof fi.
Hebreaid 6:18

-  Felly mae Duw wedi addo, ac mae wedi mynd ar ei lw – dau beth fydd byth yn newid am ei bod yn amhosib i Dduw ddweud celwydd. Felly, dyn ni sydd wedi dianc ato yn gallu bod yn hyderus. Dyn ni'n gallu dal gafael yn y gobaith mae wedi ei roi i ni.
Ioan 8:44

-  Y diafol ydy eich tad chi, a dych chi’n fodlon gwneud beth mae'ch tad eisiau. Llofrudd oedd e o'r dechrau, heb lynu wrth y gwir, am fod dim lle i’r gwir ynddo. Pan mae'n dweud celwydd, mae'n siarad ei famiaith! Celwyddgi ydy e, a thad pob celwydd!
Luc 16:10

-  "Os gellir ymddiried pethau bach i chi, gellir ymddiried y pethau mawr i chi. Ond os ydych chi'n twyllo gyda phethau bach, does dim modd ymddiried pethau mawr i chi.
1 Timotheus 1:19
-  Dal dy afael yn beth rwyt ti'n ei gredu, a chadw dy gydwybod yn lân. Mae rhai wedi dewis peidio gwneud hynny, ac o ganlyniad mae eu ffydd wedi ei dryllio.
Malachi 2:16

-  Achos dw i'n casáu ysgariad — meddai'r ARGLWYDD, Duw Israel — a'r sawl sy'n gorchuddio'i hun â thrais  — meddai ARGLWYDD y byddinoedd.  Felly gwyliwch eich hunain, a pheidiwch bod yn anffyddlon.
Hebreaid 13:5

-  Peidiwch gadael i gariad at arian eich meddiannu chi! – byddwch yn fodlon gyda'r hyn sydd gynnoch chi. Wedi’r cwbl mae Duw ei hun wedi dweud, 
"Wna i byth eich siomi chi, 
na throi fy nghefn arnoch chi."
Actau 6:3

-  “Felly frodyr a chwiorydd, dewiswch saith dyn o'ch plith – dynion mae pawb yn eu parchu ac yn gwybod eu bod yn llawn o'r Ysbryd Glân - dynion sy'n gallu gwneud y gwaith. Dyn ni'n mynd i roi'r cyfrifoldeb yma iddyn nhw.
1 Timotheus 2:2
-  Dylech chi wneud hynny dros frenhinoedd a phawb arall mewn safle o awdurdod, er mwyn i ni gael heddwch a llonydd i fyw bywydau duwiol a gweddus.
Effesiaid 4:15

-  Na, wrth gyhoeddi beth sy’n wir mewn cariad, byddwn ni’n tyfu’n debycach bob dydd i’r Pen, sef y Meseia.

